Тэма:ПАДАГУЛЬНЯЛЬНЫ ЎРОК ПА ТЭМЕ «ЛІЧЭБНІК»
(VI клас)
Мэты: падагульненне і сістэматызацыя ведаў па пройдзенай тэме, развіццё камунікатыўных здольнасцей вучняў, навыкаў калектыўнай работы, далучэнне да таямніц беларускай народнай культуры (сімволіка лікаў у культуры беларусаў).
Абсталяванне: Красней В. П. Беларуская мова : падруч. для 5-га кл. агуль-наадукац. шк. / В. П. Красней, Я. М. Лаўрэль. — Мінск : Нар. асвета, 2003; Касцюкавец, Л. П. Беларускія народныя абрады. — Мінск, 1994; Крык. Я. Сімволіка беларускай народнай культуры. — Мінск, 2003; Лойка, А. Беларускі народны каляндар. — Мінск, 1993.
Ход   урока
I.  Арганізацыйны момант.

Паглядзіце, якое сёння цуоўнае надвор’е. свеціць шчодрое красавіцкае сонца, якое зкожным днём грэе ўсё цяплей. Зазелянелі першай лістотай чаромха, парэчкі. Зацвілі нешматлікія веснавыя кветкі, над якімі з’яўляюццапрацалюбівыя пчолкі. З раніцы да позняга вечара звіняць птушыныя галасы. Па зямлі крочыць вясна, і сё жывое радуецца яе прыходу. 

· Які настрой выклікае такое надвор’е?

Я хачу вам пажадаць, каб такі ж настрой быў у вас на працягу усяго ўрока.

II.  Праверка дамашняга задання.

Як правільна ўжываць лічэбнікі, трэба ведаць кожнаму, бо з імі прыходзіцца сустракацца штодня. Людзям усіх прафесій – фізікам і арфеолагам, лекарам і будаўнікам, трактарыстам і настаўнікам – трэба абыходзіцца з лічбамі, лічэбнікамі ўважліва і далікатна. Гэта значыць – трэба ўмець іх правільна ўжываць у вуснай і пісьмовай мове.

Але ў нас будзе незвычайны ўрок-залік. Мы паспрабуем акрануцца да таямніц беларускай народнай культуры.

 На першым уроку, калі мы толькі пачыналі вывучэнне тэмы «Лічэбкік». вам было дадзена заданне запісаць прыказкі, песні, замовы і іншыя творы фальктору нашай мясцовасці, у якіх сустракаюцца лічэбнікі. Давайце праверым, як вы справіліся з гэтай работай. 
Паведамліенні вучня.

- Якія лічэбнікі часцей за ўсё сустракаліся?

 У традыцыйнай культуры славянскіх народаў не ўсе лікі маюць аднолькавае зместавае напаўненне. Ёсць лікі асабліва пазначаныя ўвагай народа, а ёсць і такія, што не пакінулі ў гісторыі нашай культуры выразнага следу. Знаёмства са шматлікімі творамі фальклору, з міфалогіяй сведчыць, што найчасцей у іх фігуруюць лікі 1, 2, 3, 4, 6, 7, 9, 12, 13, 33, 40. Вы змаглі самі ў гэтым упэўніцца, выконваючы дамашняе заданне.

III.  Праца над фразеалагізмамі

Але не толькі ў творах вуснай народнай творчасці ўжываюцца лічэбнікі, так сама сустракаюцца і ў фразеалагізмах.

· Што такое фразеалагізмы?

· Навошта яны патрэбны ў нашай мове?

Для тага каб правільна ўжываць фразеалагізмы ў мове, неабходна ведаць іх значэнне.

Таму прапаную вам заданне, у якім неабходна вызначыць значэнне фразеалагізмаў, знайсці лічэбнікі і ахарактырызаваць іх паводле значэння і структуры.

Практыкаванне 1.

Да фразеалагізмаў пабярыце тлумаченні і запішыце. З двума фразеалагізмамі складзіце сказы.

На адной назе; ні два ні паўтара; абое рабое; блудзіць у трох соснах; як свае пяць пальцаў; пятае кола ў возе; да сёмага поту; сем карабоў.

Для даведкі: ні тое, ні сёе; аднолькавыя; вельмі многа( нагаварыць, наабяцаць); да поўнай знямогі, стомы (працаваць); вельмі хутка; блытацца ў самых простых пытаннях; вельмі добра, грунтоўна ведаць што-небудзь; пра што-небудзь зусім непатрэбнае, лішняе.

- Ці ведаеце вы якая лічба была адной з самых загадкавых?

Паведамленне вучня:

 У многіх старажытных народаў лічба “7” была асаблівай. Яе разглядалі як суму дзвюх жыццёвых лічбаў – трох і чатырох. Тры чалавекі – бацька,маці і дзіця – складаюць аснову жыцця. А лічба “чатыры” адпавядае чатыром напрамкам свету( поўдзень, поўнач, усход, заход). Грэчаскія матэматыкі лічылі трохвугольнік і чатырохвугольнік узорам завершанасці і дасканаласці. Таму лічба “сем” як сумма трох і чатырох таксама была для іх свяшчэннай. Паводле Святого Пісання, Бог ствара зямлю шэсць дзён і адзін дзень адпачываў. Зноў у суме атрымліваецца чароўная лічба.
IV. Праца творчых груп. 
Клас дзеліцца на чатыры групы. Кожная група атрымлівае картку з заданнямі, у якую ўваходзяць па тры пытанні:
1) тэарэтычнае;

2) практычнае;

3) творчае.

    Група № 1

           Тэарэтычнае заданне.  Вусна раскажыце пра простыя, складаныя, састаўныя колькасныя лічэбнікі, іх скланенне,правапіс.

              Практычнае заданне.  Знайдзіце ў прапанаваных тэкстах лічэбнікі, якія абазначаюць цэлыя лікі, вызначце іх склон.

1. Дарую падарунак

На чатыры канты,

Каб было чатыры сыны, 

І ўсе музыканты…

2. Дарую тры рублі,

Каб вы дружна жылі.

            Творчае заданне. У якой сітуацыі могуць выкарыстоўвацца гэтыя тэксты? Што вы ведаеце пра гэты абрад?

    Група № 2

            Тэарэтычнае заданне. Чым адметны лічэбнік адзін?

            Практычнае заданне. Вызначце род, лік, склон лічэбніка адзін.

       Перш чым распачаць агульнарадавую трапезу, неабходна было падрыхтаваць невялікі рытуальны “стол” для памёршых. Каля кожнага крыжа ці помніка звычайна ставілі: адзін сподак, адну чарку, на якую клалі адзін кавалачак хлеба. Побач на сподак або на свежы пясок клалі:адно чырвонае велікоднае яйка, адзін яблык, адну цукерку, адну пячэніну (у старой традыцыі гэта былі  “хрэсты”,”птушачкі”,”галёпы”, кавалачак велікоднага пірага).

                                                                                             Паводле Я. Крука
           Творчае заданне. Пра якое свята ідзе размова ў тэксце? Што вы пра яго ведаеце?

   Група № 3
                   Тэарэтычнае заданне. Вусна раскажыце пра скланенне, ужыванне і правапіс дробавых і зборных лічэбнікаў.

                   Практычнае заданне. Запоўніце табліцу лічэбнікамі з песні:

                                     Й за гарою вецер вее,

                                    Жыцейка палавее.

                                   Й маладая маладзіца

                                   За гаем жыта жала.

                                   Жала яна, спазнілася,

                                   Дзіцятка забылася.

                                   Прыляцелі тры анёлы

                                   Дзіцятка калыхалі.

                                   Адзін кажа: - Калышэмо.

                                   А другі: - Падзяржэмо.

                                    Трэці кажа: - Долю дайма,

                                    Ды й самі ўцякайма.

   ________________________________________________________________

Колькасныя лічэбнікі                                        Парадкавыя лічэбнікі
     Творчае заданне. У якой абрадавай сітуацыі можа выконвацца песня:

а) на каляды;

б)падчас гукання вясны;

в)на зажынкі;

г)на Купалле.

Што вы ведаеце пра гэты абрад ?

Група № 4

    Тэарэтычнае заданне. Вусна раскажыце пра скланенне, ужыванне і правапіс парадкавых лічэбнікаў.

    Практычнае заданне. Вызначце, да якіх часцін мовы належаць выдзеленыя словы.

1. Звязлі, зняслі

Сем бочак мукі на каравай…

2. На працягу жалобнай вячэры гаспадар тройчы абыходзіць стол.

3. Самым моцным лікам у культуралагічным плане з’яўляецца, безумоўна, сямёрка.
4. Не адну пару лапцей Бог стаптаў, пакуль гэтую пару сабраў.

      Творчае заданне. Успомніце дзіцячыя лічылкі, у якіх ужываюцца лічэбнікі.

V. Прэзентацыя напрацовак.
Тэарэтычныя заданні прадстаўляюць па адным вучні ад кожнай групы. Пры абмеркаванні практычнага задання групы № 3 неабходна звярнуць увагу вучняў на дзеяслоўных формах калышэмо, падзяржэмо, дайма, уцякайма, якія не адпавядаюць сучаснай літаратурнай норме. Гэта абумоўлена рысамі паўднёва-заходняга дыялекту.

VI. Падагульненне працы творчых груп. 
 Нашы    продкі    верылі ў тое, што лікі з'яўляюцца своеасаблівымі магічнымі знакамі, уплываюць на наша жыццё. Сёння да нас у госці прыйшла Багіня мудрасці (уваходзіць пераапранутая вучаніца).
Шаноўная! Раскажыце нам, калі ласка, якія існавалі і існуюць у беларусаў прыкметы, павер'і, звязаныя з лікамі, што ўплываюць на лёс чалавека, ураджай, прыносяць удачу ці бяду.
Багіня.

Сапраўды, у багатай скарбонцы беларусаў існуе мноства забарон, павер'яў, прыкмет, звязаных з лікамі. Вось паслухайце!
• Яшчэ вашы бабулі ў маладосці варажылі аб сваім лёсе, будуць ці не будуць замужам. У марозную калядную ноч выбягалі яны на двор, хапалі аберуч дровы ці, шырока раскінуўшы рукі, абхоплівалі штыкетнік і лічылі колькасць дошак або калоў. Парная колькасць прадказвала хуткія шлюбавіны, замужняе жыццё ў пары, няпарная — была знакам таго, што яшчэ год давядзецца «хадзіць у дзеўках».
•  Вяршыню святочнага каравая ўпрыгожвалі дзвюма птушачкамі, выпечанымі з таго ж цеста, што і сам каравай.
•   Першым снегам пратрыце твар і прагаварыце: «Сняжок упаў, Бог здароўе паслаў».
•  Першы раз пачулі гром, трэба пацерціся спінай аб дуб — не будзе балець цэлы год галава.
•  У першы дзень будоўлі хаты закладвалі толькі першы вянок. Пры гэтым сачылі, куды паляціць першая стружка: калі ў сярэдзіну хаты, у сям'і будзе прыбытак; калі ж, наадварот, у бок двара, усё дабро сыдзе з хаты.
•   У славянскіх народаў быў такі звычай: трэба, каб новая хата сем дзён пастаяла недабудаванай, шэсць дзён у ёй павінны начаваць розныя хатнія жывёлы, і толькі на сёмы дзень туды магла пераходзіць сям'я.
•   Ёсць такое назіранне: калі на Саракі (свята вяртання птушак з выраю) будзе мароз, то і пасля іх будзе яшчэ сорак замаразкаў.
• Чалавека, які памёр, беларусы называюць «нябожчыкам». Хрышчоны чалавек, якога некалі яшчэ дзіцем прынеслі ў храм і «паставілі перад Богам», раптам страціў сваю суаднесенасць з Усявышнім, стаў «няБожым». Гэта звязана з тым, што Божай душа стане толькі на саракавы дзень пасля смерці.
Вось пра што хацелася расказаць вам сёння. А вы не палянуйцеся, папытайцеся у сваіх бабуль і дзядуль, якія яны ведаюць прыкметы, павер'і, звязаныя з лікамі. Я ўпэўнена, што вы пачуеце шмат цікавага.

Настаўнік. Давайце падзякуем нашай госці за цікавы аповед і зробім так, як яна нам параіла.
VII. Дамашняе заданне. Запісаць мясцовыя прыкметы, павер'і, звязаныя з лікамі.
VIII. Тэставыя заданні па тэме «Лічэбнік» (картка з заданнямі даецца кожнаму вучню).
ТЭСТ. ПРАВАПІС ЛІЧЭБНІКАЎ

ВАРЫЯНТ 1                                                                           
                                                                                                    А                Б
	1. Дзвюма
	    а
	        я

	2. В..семсот
	    о
	      а

	3. Дзевя..ю
	    ц          
	      цц

	4. Пя..ідзесяці
	    цц
	      ц

	5. Адзі..аццаць
	     н
	      нн

	6. Чатырм..стамі
	    а
	      я

	7. Шас..ю
	    цц
	      ц

	8. Дзвесц..
	    і
	      е

	9. Два..цаць
	    ц
	      д

	10.  Міл..ён
	    і
	      ь

	11.  Тры пяты..
	    х
	      я

	12.  Тысяч..й
	    а
	      э

	13.  Васемна..цаты
	    д
	      ц

	14.  Пяцц..стамі
	    ю
	      і

	15.  Абедзвюм..
	    а
	      я

	16.  С..мідзесяты
	    я
	      е

	17.  Дву..стам
	    х
	      м

	18.  Трыццац.. сёмага
	    ь
	      і

	19.  Пяць шосты..
	    х
	      я

	20.  Ся..ю
	    мм
	      м


ТЭСТ. ПРАВАПІС ЛІЧЭБНІКАЎ

ВАРЫЯНТ 2 
                                                                                              А                    Б                                                                                               

	1. с..місот
	        е
	        я

	2. два..аццаць
	       н
	      нн 

	3. трыцца..ю
	       цц
	      ц

	4. дзевя..юстамі
	       ц
	      цц

	5. трым..
	       я
	      а

	6. вась..ю
	       мм
	      м

	7. дзевятна..цаты
	       ц
	      д

	8. пры двухст..
	       а
	      ах

	9. дзе пяты..
	       я
	      х

	10.  абедзв..х
	       ю
	      у

	11.  пяц..дзесят трэцяму
	       і
	      ь

	12.  дзевя..ісот
	       цц
	      ц

	13.  шасц..стамі
	       і
	      ю

	14.  шэсць сёмы..
	      я
	      х

	15.  трэ..яму
	      цц
	      ц

	16.  с..мярых
	      я
	      е

	17.  дву..стам
	      м
	      х

	18.  дзевя..ера
	      цц
	      ц

	19.  ..вухсот
	      д
	      дз

	20.  міл..ярд                                                       
	      і    
	       ь      

